
GOUVÈNÈ CUOMO ANONSE YON SIBVANSYON FEDERAL $12 MILYON POU 'PAY FOR SUCCESS' 

 

Sibvansyon Federal Itilize Patenarya Piblik-Prive pou Ede Ansyen Prizonye Jwenn Dyòb epi Respekte 

Diskou 2013 sou Angajman Eta a  

 

Gouvènè Andrew M. Cuomo te anonse U.S. Department of Labor (USDOL) te bay yon sibvansyon $12 

milyon dola pou premye Pay for Success Project Eta New York la, yon inisyativ pou remete nan travay 

ansyen prizonye. Sibvansyon sa respekte angajman Gouvènè a te pran nan Diskou 2013 sou Eta a pou 

devlope pwogram inovatè pou diminye residivis pandan lajan ap ekonomize pou kontribiyab New York.  

 

“Sibvansyon federal sa pral pèmèt Eta New York enplemante premye pwojè Pay for Success nou pou ede 

ansyen prizonye jwenn dyòb epi diminye to residivis nan tout kominote nou yo,” te deklare Gouvènè 

Cuomo. “Nan kad inisyativ sa, n ap itilize yon patenarya prive-piblik inovatè pou reponn ak bezwen 

sosyal epi pwoteje lajan kontribiyab grasa garanti ki genyen envestisè prive yo ap bay rezilta. Efò sa yo 

pral benefisye tout eta a nèt paske lè nou konekte Nouyòkè nan dyòb, sa vle di plis sekirite ak plis richès 

nan kominote a pou nou tout.” 

 

Sibvansyon $12 milyon pou Eta New York la se te pi gwo sibvansyon USDOL te bay nan kad konpetisyon 

nasyonal li a pou Pay for Success. 

 

Yon Pay for Success Project, yo rele tou yon Obligasyon ki gen Enpak Sosyal, se yon kontra ant 

gouvenman ak youn ou plis òganis prive. Nan kad kontra a, se Eta a ki fikse objektif yo, epi envestisè 

prive finanse epi jere pwogram lan. Si pwogram lan pa reyisi reyalize objektif pèfòmans ak ekonomi yo 

te antann sou yo a, gouvenman pa gen pou l peye.  

 

Pou Pay for Success Project sa, Eta New York fè yon patenarya ak Center for Employment Opportunities 

(CEO) pou ogmante dyòb epi diminye residivis kay Nouyòkè ki fenk sot nan prizon – yon popilasyon ki 

gen yon to chomaj ki reprezante pou pi piti 53% nan tout eta a, men ki ka rive nan nivo 69% nan sèten 

kominote.  

 

Strateji CEO ki chita sou prèv konekte moun nan popilasyon travayè yo atravè fòmasyon pou travay ak 

sèvis plasman nan travay. Moun ki lage nan New York City ak Rochester pral rantre nan Pwojè sa. 

 

Dapre modèl finansman Pay for Success la, sibvansyon USDOL la pral peye pou rezilta yo te antann sou 

yo alavans eki pral evalye ak yon metòd strik. Peman pral fèt sèlman si nivo pèfòmans minimòm ki 

konsènen residivis ak anpwa reyalize. Si nivo minimòm yo depase, peman pral monte ak pi bon 

pèfòmans. Social Finance, Inc. pral sèvi kòm entèmedyè pou Pwojè sa.  

 

Pwojè sa fè pati inisyativ Pay for Success Gouvènè a nan Diskou 2013 sou ajanda Eta a. Bidjè 2013/14  ki te 

vote a otorize $30 milyon pou Pay for Pwojè Success nan swen sante, byennèt timoun, devlopman timoun 

piti ak sekirite piblik. Nan fen mwa jiyè 2013, Eta a te pibliye yon Apèl Dòf (RFP) pou mande pwoposizyon 

nan òganizasyon kap chèche fè patenarya ak Eta a sou kontra Pay for Success. Repons yo dwe rive nan fen 

mwa septanm lan epi Eta a pral chwazi pwochen Pwojè Pay for Success li nan fen mwa oktòb la. 

 

Peter M. Rivera, Komisyonè State Department of Labor, te di konsa, “Inisyativ Pay for Success sa chita 

sou siksè pwogram Work for Success lan ki te kòmanse nan lane 2012. Pwogram sa yo pa benefisye 

ansyen prizonye sèlman, men tou biznis ki bay yo travay,  kominote yo, ak tout kontribiyab lè to residivis 

la bese nèt.” 

 

Anthony J. Annucci, Komisyonè Enterimè Department of Corrections and Community Supervision, te di 

konsa, “Youn nan objektif DOCCS se anseye enpòtans ki genyen pou byen konprann etik pwofesyonèl. 

Yon koupab, kap fin pije pèn li anba Community Supervision, benefisye anpil nan koneksyon ak dyòb sa. 

Se yon gwo pa annavan pou fasilite retou yo nan kominote a.” 

 

Tracy Palandjian, Direktè Egzekitif ak Ko-Fondatè Social Finance US, te di konsa, “Social Finance kontan 

anpil anpil pou l fè pati tèt ansanm inik sa ak Eta New York ak Center for Employment Opportunities lan. 

Pouvwa konsèp Obligasyon ki gen Enpak Sosyal la baze sou fòs, angajman ak inovasyon patnè nou yo. 

Patenarya prive-piblik gen yon kokenn pwomès pou l ogmante anpil anpil travay estraòdinè CEO ap fè 

pou ede ansyen prizonye tounen nan yon vi stab pi pwodiktif, diminye fado ekonomik residivis, epi pou 

fini kreye kominote ki gen plis sekirite.” 

 

Mindy Tarlow, Direktè Egzekitif Center for Employment Opportunities la, te di konsa, “Pwogram lan 

reprezante pi bon bagay nou ka akonpli lè gouvenman, travayè, patnè sektè prive mete ansam pou bay 

sèvis anpwa ki  gen kòm objektif prensipal abòde risk al bezwen moun ki fènk sot pase yon tan nan 

prizon. N ap kreye opòtinite pou siksè grasa garanti nap bay se moun apwopriye a kap plase nan bon 

pwogram lan nan bon moman.” 

